ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 
1. Կարգավորման ենթակա խնդիրը և իրավական ակտի ընդունման անհրաժեշտությունը.
1․1 Հայաստանի Հանրապետության պետական եկամուտների կոմիտեին (այսուհետ՝ Կոմիտե) ՀՀ օրենսդրությամբ վերապահված մաքսային գործառնությունները պատշաճ իրականացնելու անհրաժեշտությամբ,
1․2 Կոմիտեի 2025 թվականի կարիքներով պայմանավորված՝ օպերատիվ հետախուզական միջոցառումների իրականացման համար հատուկ սարքերով համալրման անհրաժեշտությամբ,
1.3 Կոմիտեի տեղեկատվության և հասարակայնության հետ կապերի բաժինը տեխնիկական նոր սարքավորումներով ապահովելու անհրաժեշտությամբ,
1.4 Կոմիտեի պետական սահմանի ցամաքային անցման կետերում մաքսային սպասարկման և հսկողության վարչության կարիքների համար անհրաժեշտ ռենտգենյան սարքավորման գեներատորի և ռենտգենյան սարքավորման մոնիտորների ձեռքբերման անհրաժեշտությամբ,
1.5 Կոմիտեի էլեկտրոնային առևտրի և օդային տրանսպորտով իրականացվող փոխադրումների վարչության աշխատանքները Էրեբունի և Զվարթնոց օդանավակայաններում պատշաճ կազմակերպելու անհրաժեշտությամբ,
2. Ընթացիկ իրավիճակը.
2․1 Մաքսային հսկողության ձևակերպումների և սպասարկման բարելավման, ՀՀ պետական սահմանով տրանսպորտային միջոցների հոսքերի արդյունավետ կազմակերպման նպատակով նախատեսվում է Կոմիտեի ՀՀ պետական սահմանի Բագրատաշենի ցամաքային անցման կետի (այսուհետ՝ անցման կետ) վերակառուցման համար նոր նախագծանախահաշվային փաստաթղթերի կազմման աշխատանքների ձեռքբերում: Ձեռքբերվելիք նախագծանախահաշվային փաստաթղթերով նախատեսվում է անցակետում իրականացնել հետևյալ փոփոխությունները․
·  ուղևորային հոսքագծերի ավելացում,
·  անցակետի ուղևորային և բեռնատար տաղավարների կոնստրուկտորական և քանակական փոփոխություն,
·  հսկիչ անցագրային տաղավարների կոնստրուկտորական և քանակական փոփոխություն,
·  տաղավարների տուրնիկետների տեղադրում,
·  հոսքագծերի ուղեփակոցների տեղադրում,
·  մաքսակետի տարածքի լուսավորության համակարգի իրականացում,
·  հետիոտնային հոսքուղիների կառուցում համապատասխան ծածկով, լուսավորությամբ և տեսահսկման համակարգով,
·  բեռնատար տրանսպորտային միջոցների համար նախատեսված ստատիկ կշեռքների ավելացում ելքի հատվածում,
·  բեռնատար և մարդատար տրանսպորտային միջոցների հոսքուղիների փոփոխություն,
·  օրվա կարգավորիչ և հակահրդեհային նոր ջրամբարի կառուցում, հին ջրամբարի ապամոնտաժում,
·  տարածքի ճանապարհային պատվածքի համապատասխան փոփոխություն և այլն։
2025թ․ տարեսկզբին անցման կետում տեղի ունեցած հրդեհի հետևանքով վնասված տրանսպորտային միջոցների մանրամասն զննման մասնաշենքի մետաղական կոնստրուկցիաների և սենդվիչ պանելների (որոնց համար առկա է տեխնիկական վիճակի մասին փորձաքննության եզրակացություն) վերակառուցման նախագիծը ևս ներառվելու է կազմվող նախագծանախահաշվային փաստաթղթերում։
Նախնական խոշորացված հաշվարկով նախագծանախահաշվային փաստաթղթերի կազմման նախահաշվային արժեքը կազմում է 25.3 մլն դրամ։
Գործող հայեցակարգի («Մեկ կանգառ, մեկ պատուհան» սկզբունքի կիրառման և ՀՀ պետական այլ մարմինների կողմից մաքսակետում իրականացվող գործառույթների փոփոխություններ) և ժամանակի սղությամբ պայմանավորված՝ առաջարկվում է անցման կետի նոր նախագծանախահաշվային փաստաթղթերի կազմման համար հատկացնել լրացուցիչ գումար։ Ի հայտ եկած նոր պահանջներին և խնդիրներին անհետաձգելի լուծում տալու նպատակով՝ այս տարվա ընթացքում բազմիցս իրականացվել են քննարկումներ Կոմիտեի աշխատակիցների և ՀՀ ազգային անվտանգության ծառայության սահմանապահ զորքերի ներկայացուցիչների միջև։ Տվյալ քննարկումներին ներգրավվել են նաև 2023 թվականի մայիսի 22-ին կնքված ՀՀ ՊԵԿ-ՀԲՄԽԱՇՁԲ-22/2 պայմանագրի շրջանակներում ՀՀ Կոտայքի մարզի Նաիրի համայնքի Պռոշյան գյուղի Գևորգ Չաուշի խճուղի թիվ 5 հասցեում գտնվող Կոմիտեի Երևան քաղաքի արտաքին տնտեսական գործունեության կենտրոնի նախագծանախահաշվային փաստաթղթերը կազմած «ՏՐԱՆՍՆԱԽԱԳԻԾ» ԻՆՍՏԻՏՈՒՏ ՓԲԸ–ի մասնագետները։
Քննարկումների արդյունքում ձևավորված վերակառուցման նախագծի՝ Կոմիտեի և ԱԱԾ կողմից նախընտրելի տարբերակի տեխնիկական առաջադրանքը և պահանջները լիովին և ամբողջությամբ արձանագրվել են «ՏՐԱՆՍՆԱԽԱԳԻԾ» ԻՆՍՏԻՏՈՒՏ ՓԲԸ–ի կողմից, և հաշվի առնելով խնդրի հրատապությունը, ծագած գնման անհետաձգելի պահանջը (որը հնարավոր չէր օբյեկտիվորեն կանխատեսել), «ՏՐԱՆՍՆԱԽԱԳԻԾ» ԻՆՍՏԻՏՈՒՏ ՓԲԸ–ի նախագծման փորձը մաքսային կառույցների նախագծման բնագավառում՝ նախատեսվում է սույն որոշման նախագիծն ընդունվելուց հետո, օրենսդրությամբ սահմանված կարգով, «ՏՐԱՆՍՆԱԽԱԳԻԾ» ԻՆՍՏԻՏՈՒՏ ՓԲԸ–ի հետ կնքել պայմանագիր մեկ անձից գնման ընթացակարգով` hիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի և ՀՀ կառավարության 04.05.17թ. N526-Ն որոշմամբ հաստատված «Գնումների գործընթացի կազմակերպման»  կարգի 21-րդ կետի 1-ին ենթակետի «դ․» պարբերությունը։
ՀՀ կառավարության 20․06․2025թ․թիվ 824-Ն որոշմամբ թույլատրվել է ՀՀ պետական եկամուտների կոմիտեին ՀՀ պետական սահմանի Բագրատաշենի ցամաքային անցման կետի վերակառուցման աշխատանքների իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների համար 2025 թվականին կազմակերպվող գնման գործընթացի նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները։
2․2 Կոմիտեի կողմից իրականացվում են օպերատիվ հետախուզական միջոցառումներ, որոնց ժամանակ կարիք է առաջանում հատուկ միջոցների կիրառում՝ անհրաժեշտ տեղեկատվությունը ձեռք բերելու համար։ Հաշվի առնելով վերոնշյալ ապրանքների հրատապ ձեռքբերման անհրաժեշտությունը և նրանց ֆունկցիոնալ բացառիկությունը՝ նպատակահարմար է գնումն իրականացնել մեկ անձից գնման ընթացակարգով:
Մասնավորապես, անհրաժեշտություն է առաջացել ձեռք բերել թվով 3 հատ ձայնագրող սարք՝ 156․0 հազար դրամ արժողությամբ, թվով 3 հատ ձայնագրող սարք՝ 186․0 հազար դրամ արժողությամբ, թվով 7 հատ նկարահանող տեսախցիկ՝ 364․0 հազար դրամ արժողությամբ և թվով 6 հատ GPS տեղորոշման սարք՝ 288․0 հազար դրամ արժողությամբ, ընդհանուր՝ 994․0 հազար դրամ։
Նշված գումարի հատկացումն իրականացվելու է Կոմիտեի 2025 թվականի պետական բյուջեով նախատեսված 1023 «Հարկային և մաքսային ծառայություններ» ծրագրի 31001 «Տեխնիկական հագեցվածության բարելավում» միջոցառման շրջանակում դրոշների ձեռքբերման համար նախատեսված գումարից։ Նախապես ձեռք բերված դրոշների քանակը բավարար է ներկա պահին կարիքները բավարարելու համար, ինչի հիմքով նախատեսվում է համապատասխան միջոցների վերաբաշխում՝ այլ առաջին անհրաժեշտության ապրանքների ձեռքբերման նպատակով։
2.3 Կոմիտեի տեղեկատվության և հասարակայնության հետ կապերի բաժինը ներկայումս իր աշխատանքներն իրականացնում է հնացած համակարգիչների միջոցով, որոնց տեխնիկական սահմանափակումների պատճառով չեն ապահովում պահանջվող արագությունն ու արդյունավետությունը։ Մոնտաժային աշխատանքների ընթացքում շատ հաճախ օգտագործվող համակարգիչները խափանվում են և խոչընդոտում աշխատանքի բնականոն ընթացքը: Բաժնի կողմից օգտագործվող լուսանկարչական սարքը ևս հնացած է, որի հետևանքով դժվարություններ են առաջանում հատկապես միջազգային մակարդակի միջոցառումներին համապատասխան բարձրորակ լուսանկարների ապահովման հարցում։
Վերոգրյալով պայմանավորված անհրաժեշտ է ձեռք բերել 1 հատ բարձր կատարողականությամբ համակարգիչ, 2 մոնիտորով, որի շուկայական ուսումնասիրությամբ հաստատված արժեքը կազմում է շուրջ 2.6 մլն դրամ։ Համակարգիչը նախատեսված է բաժնի կողմից իրականացվող բազմաբովանդակ տեղեկատվական նյութերի՝ այդ թվում անիմացիոն հոլովակների, տեսանյութերի, տարեկան ամփոփիչ ֆիլմերի մոնտաժման և մշակման համար։ Լուսանկարչական աշխատանքների որակի բարձրացման նպատակով անհրաժեշտ է ձեռք բերել նոր ֆոտոխցիկ՝ իր լրակազմով, որի շուկայական արժեքը կազմում է շուրջ 4.0 մլն դրամ։
Սարքավորումների ձեռքբերման գծով ծախսերը նախատեսվում է իրականացնել Կոմիտեի 1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» և 31001 «Տեխնիկական հագեցվածության բարելավում» միջոցառումների շրջանակում նախատեսված միջոցների հաշվին:
Գնման ընթացակարգը հայտարարվել է «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համապատասխան թիվ ՀՀ ՊԵԿ-ԷԱՃԱՊՁԲ-2025/9 ծածկագրով։
2.4 Կոմիտեի պետական սահմանի անցման կետերի մաքսային սպասարկման և հսկողության վարչության Բագրատաշեն անցման կետում և էլեկտրոնային առևտրի և օդային տրանսպորտով իրականացվող փոխադրումների վարչությունում խափանվել են ուղեբեռներ զննող երեք ռենտգենյան սարքավորումներ, որոնց դերը մաքսային հսկողության գործընթացում մեծ է և կարևոր: Վերանորոգման նպատակով փոխարինման ենթակա են Բագրատաշեն անցման կետում ռենտգենյան սարքավորման մեկ գեներատոր և 4 մոնիտոր, իսկ էլեկտրոնային առևտրի և օդային տրանսպորտով իրականացվող փոխադրումների վարչությունում երկու գեներատոր և երկու մոնիտոր: Կոմիտեի պահեստային տնտեսությունում նմանատիպ սարքավորումները սպառվել են և օպերատիվ վերանորոգում կազմակերպել հնարավոր չէ, ինչով պայմանավորված անհրաժեշտություն է առաջացել ձեռք բերել վերոգրյալ սարքավորումները շուրջ 45.1 մլն դրամ գումարի սահմաններում:
Վերոգրյալ ծախսերը նախատեսվում են իրականացնել Կոմիտեի 1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման շրջանակում նախատեսված միջոցների հաշվին վերաբաշխում կատարելու միջոցով:
Գնման ընթացակարգերը հայտարարված են: Գնման ընթացակարգը հայտարարվել է «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համապատասխան թիվ ՀՀ-ՊԵԿ-ԷԱՃԱՊՁԲ-25/17-Ք և ՀՀ ՊԵԿ-ԷԱՃԱՊՁԲ-2025/8 ծածկագրերով։ Գնման ընթացակարգերի արդյունքում պայմանագրերը կնքված են։
2.5 Կոմիտեի էլեկտրոնային առևտրի և օդային տրանսպորտով իրականացվող փոխադրումների վարչության ուղևորների մաքսային սպասարկման և հսկողության բաժնի կողմից իրականացվում է մաքսային հսկողություն Էրեբունի օդանավակայանով մեկնող և ժամանող ուղևորների նկատմամբ։ Էրեբունի օդանավակայանը հանդիսանում է զորամաս և ուղևորահոսքը կրում է խիստ սահմանափակ բնույթ։ Ներկայումս նախատեսվում է Էրեբունի օդանավակայանով ավելացնել  թռիչքների քանակը, ինչպես նաև ուղևորահոսքը։
Զվարթնոց օդանավակայանի ուղևորների ժամանման սրահի ելքի հատվածում, որտեղ տեղակայված են Rapiscan մոդելի ռենտգեն 2 հին սարքավորումներ (որոնցից մեկը հանդիսանում է բավականին հին մոդել), ինչի արդյունքում վերը նշված սարքավորումների կողմից արտածված ուղեբեռի պատկերները հնարավորություն չեն տալիս ամբողջությամբ տեսնել ուղեբեռում առկա ապրանքները և պատկերացում կազմել ուղեբեռի պարունակության վերաբերյալ։ Պատահում է նաև, որ պատկերների արտածումը աղավաղվում է՝ էլ ավելի բարդացնելով ուղեբեռի դիտարկումը։ Սարքավորումների համակարգչային հատվածը հաճախակի խափանվում է և անհրաժեշտություն է առաջանում սարքավորումները հաճախակի վերագործարկել, ինչի արդյունքում խաթարվում է Զվարթնոց օդանավակայանով ուղևորների ժամանման բնականոն հոսքը՝ ստեղծելով լրացուցիչ անհարմարություններ ուղևորների և մաքսային տեսուչների համար՝ նվազեցնելով չվերթների սպասարկման արագությունը և արդյունավետությունը։
Վերոգրյալ խնդիրները առաջանում են, քանի որ նշված սարքավորումները  հանդիսանում են բավականին հին սերնդի և ունեն բնական կուտակված մաշվածություն։
Միաժամանակ ավելացել է նախորդ տարիների համեմատ Զվարթնոց օդանավակայանով ուղևորահոսքը, ինչի արդյունքում արագ և պատշաճ մաքսային հսկողություն իրականացնելու համար անհրաժեշտություն է առաջացել փոխարինել հին Rapiscan մոդելի ռենտգեն սարքավորումները նորով և ավելացնել դրանց քանակը։
Ելնելով վերոգրյալից պատշաճ մաքսային հսկողություն իրականացնելու համար անհրաժեշտ է Էրեբունի և «Զվարթնոց» օդանավակայաններում տեղադրել Rapiscan մոդելի նոր ռենտգեն սարքավորումները: Սարքավորումները ընդհանուր արժեքը կազմում է 71.8 մլն դրամ, որից 20.0 մլն դրամը նախատեսվում է իրականացնել ՀՀ պաշտպանության նախարարության միջոցների հաշվին, իսկ 51.8 մլն դրամը Կոմիտեի 2025 թվականի պետական բյուջեով նախատեսված միջոցների խնայողություններից:
Ռենտգեն սարքերը հանդիսանում են բարձրարժեք, տեխնոլոգիապես բարդ և միջազգային չափանիշներին համապատասխանող հատուկ սարքավորումներ, որոնք արտադրվում են հիմնականում պատվերով։ Արտադրող ընկերությունները սովորաբար պահանջում են ամբողջական կամ բարձր տոկոսային կանխավճար՝ արտադրությունը սկսելու և մատակարարման ժամկետները ապահովելու հարցում: 
Հաշվի առնելով սահմանված ժամկետները, ինչպես նաև արտադրող ընկերությունների պահանջը կանխավճարի բացակայության դեպքում հնարավոր չէ ապահովել պայմանագրային պարտավորությունների ժամանակին կատարումը, ինչով պայմանավորված առաջարկում ենք Նախագծով սահմանել բացառություն և սարքավորումների ձեռքբերման համար կանխավճարի չափը սահմանել ընտրված մասնակցի առաջարկած գնի հարյուր տոկոսը` պահպանելով կանխավճարի ապահովման ներկայացումը։
Հաշվի առնելով այն հանգամանքը, որ աշխատանքային խիստ անհրաժեշտությունից ելնելով է անհրաժեշտ տվյալ ապրանքները գնման ընթացակարգը կազմակերպվելու է հրատապության հիմքով՝ մեկ անձ գնման ձևով։
3. Ակնկալվող արդյունքը և կարգավորման նպատակը.
3․1 Նախագծի ընդունմամբ անհրաժեշտ կլինի անցման կետի նախագծանախահաշվային փաստաթղթերի կազմման համար հատկացնել 25.3 մլն դրամ, 2025 թվականի պետական բյուջեով անցման կետի ենթակառուցվածքների վերակառուցման աշխատանքների, ինչպես նաև դրանց կատարման նկատմամբ տեխնիկական և հեղինակային հսկողության ծառայությունների համար տրամադրված 606.5 մլն դրամից, իսկ նախագծման աշխատանքների ավարտից հետո 2025թ. 54.6 մլն դրամի շրջանակում նախատեսվում է իրականացնել շինարարական աշխատանքների, տեխնիկական և հեղինակային հսկողության ծառայությունների ձեռքբերում։
Ֆինանսական միջոցների չօգտագործումը պայմանավորված է տարվա ընթացքում ի հայտ եկած նոր պահանջներով ու խնդիրներով, որոնց արդյունավետ լուծում տալու նպատակով կազմվել է նոր տեխնիկական առաջադրանք և դրան համապատասխան նախատեսվում է ձեռք բերել նոր նախագիծ։
3․2 Կոմիտեի կառուցվածքային ստորաբաժանումներին վերապահված գործառույթների անխափան և արդյունավետ իրականացում, ինչպես նաև տեխնիկական միջոցներով անվտանգության ապահովում։ 
Սարքերով համալրման արդյունքում էականորեն կբարձրացվի օպերատիվ հետախուզական միջոցառումների կատարման և բացահայտման արդյունավետությունը:
3.3 Կոմիտեի տեղեկատվության և հասարակայնության հետ կապերի բաժինը նոր համակարգչով վերազինելը թույլ կտա կիրառել ժամանակակից մոնտաժային մեթոդներ, որի արդյունքում կբարձրանա Կոմիտեի կողմից թողարկվող տեղեկատվական նյութերի պատրաստման որակը, արդյունավետությունն ու օպերատիվությունը։ Նոր լուսանկարչական սարքի միջոցով բաժինը կկարողանա ապահովել միջազգային չափանիշներին համապատասխան բարձրորակ լուսանկարների արտադրություն։
3.4 Կոմիտեի պետական սահմանի անցման կետերի մաքսային սպասարկման և հսկողության և էլեկտրոնային առևտրի և օդային տրանսպորտով իրականացվող փոխադրումների վարչություններին վերապահված գործառույթների անխափան և արդյունավետ իրականացում, տեխնիկական միջոցների կիրառմամբ մաքսային հսկողության արդյունավետության բարձրացում: Ռենտգենյան սարքավորումների վերանորոգման և շահագործման արդյունքում էականորեն կբարձրացվի մաքսային հսկողության արդյունավետությունը: 
3.5 Կոմիտեի էլեկտրոնային առևտրի և օդային տրանսպորտով իրականացվող փոխադրումների վարչության ուղևորների մաքսային սպասարկման և հսկողության բաժնին վերապահված գործառույթների արդյունավետ իրականացում և տեխնիկական միջոցների կիրառմամբ մաքսային հսկողության արդյունավետության բարձրացում: Նոր Ռենտգեն սարքավորման տեղադրումը Էրեբունի և «Զվարթնոց» օդանավակայաններում էականորեն կբարձրացնի մաքսային հսկողության արդյունավետությունը:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
Հատկացվող ֆինանսական միջոցների հաշվին ձեռք բերվող 32321150/501 «տեսամոնիտորներ», 33111100-501 «ռենտգեն սարքեր», 38651160-501 «թվային լուսանկարչական սարքեր», 30237490-502 «համակարգչային մոնիտոր» և 30211160/501 «կենտրոնական պրոցեսորներ (cpu) կամ պրոցեսորներ» ԳՄԱ կոդերով գնման առարկաների մասով մինչև տարեվերջ կապահովվի «Գնումների մասին» ՀՀ օրենքի 15-րդ հոդվածի 6-րդ մասի հիման վրա կնքված և նախագծի ընդունման արդյունքում ակտիվացվող պայմանագրերով նախատեսված ապրանքների մատակարարումը և վճարումների կատարումը։
[bookmark: _GoBack]4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ պետական եկամուտների կոմիտեի զարգացման և վարչարարության բարելավման ռազմավարություն (ՀՀ կառավարության 12.12.2019թ. թիվ 1830-Լ որոշում):
4.1) 3.2.4. կետ Բագրատաշենի մաքսակետի ենթակառուցվածքների արդիականացում (ՄԻՋՈՑԱՌՈՒՄ՝ արդիականացնել Բագրատաշենի մաքսակետի ենթակառուցվածքները` Հայաստանի Հանրապետության կառավարության և Վրաստանի կառավարության միջև 2014 թվականի դեկտեմբերի 24-ին ստորագրված «Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում` Դեբեդ գետի վրա նոր կամրջի կառուցման վերաբերյալ» համաձայնագրի համաձայն իրականացվող կամրջի կառուցմամբ պայմանավորված):
4.2) 3.2 կետ «Մաքսային ենթահամակարգերի արդիականացում, և տեխնիկական հագեցվածություն» ենթանպատակի 3.2.6 «ՊԵԿ մաքսային մարմինների տեխնիկական հագեցվածության ապահովում և արդիականացում» միջոցառումից։
4.3) Տեխնիկական վերազինման անհրաժեշտությունը համապատասխանում է «Հայաստանի վերափոխման ռազմավարություն 2050», ՀՀ կառավարության 2021-2026 թթ. ծրագրի և ոլորտային ռազմավարությունների 2.5-րդ կետի պահանջներին։ Ըստ այդմ՝ ՊԵԿ տեղեկատվության և հասարակայնության հետ կապերի բաժինը պարտավոր է պարբերաբար իրականացնել հանրային իրազեկման և ուսուցման միջոցառումներ՝ նպաստելով հարկային և մաքսային օրենսդրության վերաբերյալ հարկ վճարողների իրազեկվածության մակարդակի բարձրացմանը։ Բարձրորակ տեխնիկան հնարավոր կդարձնի պատշաճ մակարդակով իրականացնել նշված կետի պահանջը:
4.4 - 4.5) Կոմիտեի զարգացման և վարչարարության բարելավման ռազմավարության 3-րդ Ենթակառուցվածքների արդիականացում, կառուցում զարգացման ռազմավարական նպատակի 3.2-րդ «Մաքսային ենթահամակարգերի արդիականացում, և տեխնիկական հագեցվածություն» ենթանպատակի 3.2.6 «ՊԵԿ մաքսային մարմինների տեխնիկական հագեցվածության ապահովում և արդիականացում» միջոցառումից։
5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և  ծախսերում սպասվելիք փոփոխությունները
Նախագծի ընդունմամբ պետական բյուջեի եկամուտներում և ծախսերում փոփոխություններ չեն սպասվում։

6. Նախագծի մշակման գործընթացում ներգրավված ինստիտուտները և անձինք։
ՀՀ պետական եկամուտների կոմիտե:

